Монгол Улсын Их Хурлын 2012 оны намрын ээлжит чуулганы Эдийн засгийн   байнгын хорооны  2012 оны 12 дугаар сарын 28-ны өдрийн  хуралдаан 15 цаг  15 минутад   Төрийн ордны “А” танхимд эхлэв.
Улсын Их Хурлын гишүүн, Байнгын хорооны дарга  Б.Гарамгайбаатар ирц, хэлэлцэх асуудлыг танилцуулж, хуралдааныг даргалав.
Эдийн засгийн байнгын хорооны хуралдаанд ирвэл зохих  16  гишүүнээс 9  гишүүн ирж, 56,2 хувийн ирцтэй байв.Үүнд:
Чөлөөтэй:   Д.Батцогт, Ц.Баярсайхан, Л.Гантөмөр, Д.Тэрбишдагва
Тасалсан:     С.Дэмбэрэл, Г.Уянга, Х.Болорчулуун
Нэг. Засгийн газрын Үнэт цаас гаргахыг зөвшөөрөх тухай Улсын Их Хурлын тогтоолын төсөл /Эцсийн хэлэлцүүлэг/
Хэлэлцэж буй асуудалтай холбогдуулан Үйлдвэр, хөдөө аж ахуйн дэд сайд Б.Цогтгэрэл,  мөн яамны Стратегийн бодлого, төлөвлөлтийн газрын дарга Л.Чой-Иш,  Хөнгөн үйлдвэрийн бодлогын хэрэгжилтийг зохицуулах газрын дарга  Ц.Баярмаа,  Эдийн засгийн хөгжлийн сайдын зөвлөх Н.Мөнбат, мөн яамны  Салбарын хөгжлийн бодлого, зохицуулалтын хэлтсийн дарга Д.Эрдэнэбаяр,  Үйлдвэр, хөдөө аж ахуйн яамны Стратегийн бодлого төлөвлөлтийн газрын ахлах мэргэжилтэн Б.Алтанцэцэг, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Д.Энхбат, Эдийн засгийн байнгын хорооны зөвлөх Ж.Батсайхан,  референт Ш.Ариунжаргал  нар байлцав. 
Зарчмын зөрүүтэй саналын томъёоллоор санал хураалт явуулав.
Б.Гарамгайбаатар: Улсын Их Хурлын гишүүн Ц.Даваасүрэнгийн гаргасан, Төслийн 2 дахь заалтын 2 дахь дэд заалтыг дор дурдсан байдлаар өөрчлөх:

2.Хоршооны гишүүн малчин, мал бүхий этгээдэд олгох урамшуулалд шаардагдах хөрөнгө болон үнэт цаасны үндсэн төлбөр, хүүгийн төлбөр, хүүгийн зөрүүг 2013 оны төсвийн тодотголд тусгах, цаашид жил бүрийн улсын төсөвт тусгаж байх. 

Уг саналын талаар Улсын Их Хурлын гишүүн Ц.Даваасүрэн  үг хэлэв.
Б.Гарамгайбаатар: Улсын Их Хурлын гишүүн С.Баярцогтын гаргасан, 2  дугаар зүйлийн 5 дугаар заалт дахь 2017 оны дотор гэсэн хэсгийг арга хэмжээ гэсний дараа оруулах гэсэн саналыг дэмжиж байгаа гишүүд гараа өргөнө үү.
Уг саналын талаар Улсын Их Хурлын гишүүн Д.Ганхуяг санал хэлэв. 

Гишүүдийн олонхийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн С.Бямбацогт танилцуулахаар тогтов.
Хуралдаан 15 цаг 35 минутад өндөрлөв. 
Тэмдэглэлтэй танилцсан:

ЭДИЙН ЗАСГИЙН БАЙНГЫН

ХОРООНЫ ДАРГА





Б.ГАРАМГАЙБААТАР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ:






Д.ЦЭНДСҮРЭН
УЛСЫН ИХ ХУРЛЫН 2012 ОНЫ НАМРЫН ЭЭЛЖИТ ЧУУЛГАНЫ

ЭДИЙН ЗАСГИЙН БОЛОН ТӨСВИЙН БАЙНГЫН ХОРООДЫН

12 ДУГААР САРЫН 28-НЫ ӨДРИЙН ХАМТАРСАН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ
Б.Гарамгайбаатар: Ажлын хэсгийн ахлагч болоод төсөл санаачлагчаас асуух асуулттай гишүүд байна уу?   Алга байна

Зарчмын зөрүүтэй саналын томъёоллоор санал хураалт явуулъя.

Төслийн 2 дахь заалтын 2 дахь дэд заалтыг дор дурдсан байдлаар өөрчлөх:

2.Хоршооны гишүүн малчин, мал бүхий этгээдэд олгох урамшуулалд шаардагдах хөрөнгө болон үнэт цаасны үндсэн төлбөр, хүүгийн төлбөр, хүүгийн зөрүүг 2013 оны төсвийн тодотголд тусгах, цаашид жил бүрийн улсын төсөвт тусгаж байх. 

Санал гаргасан Улсын Их Хурлын гишүүн Ц.Даваасүрэн.

Дэмжиж байгаа гишүүд гараа өргөнө үү.

Ц.Даваасүрэн: Тайлбарлая. Энэ угаасаа төсөвт тусах ёстой байсан. Үндсэн төлбөр нь эх үүсвэр талд тусах ёстой байсан. Хүүгийн төлбөр нь цэвэр зээлийн дүнд зардал талд тусах ёстой байсан, тэгээд тусгаагүй оруулаад ирсэн. Тийм учраас төсвийн тодотголоор тусга гэж байгаа юм. Энэ тусна. 

Яагаад гэвэл ноос, ноолуур бас дараа нь төсвийн тодотголд тусаад явсан байхгүй юу? Дараа нь тусга гээд байгаа юм.

Д.Ганхуяг: Тэртэй тэргүй төсвийн тодотголоор орно шүү дээ. Тэр утгаар нь.

Н.Батбаяр: Хөгжлийн банкнаас өгсөн бонд төсөвт орсон уу? одоо  600 сая доллар үндсэндээ зээлд явсан, төсвийн хаана нь ч байхгүй. 

Ц.Даваасүрэн: Тэр чинь Хөгжлийн банк. Баталгаа нь туссан. Баталгаа нь тусдаг юм.  Эх үүсвэр талд тусдаг. 

Батбаяр гишүүн ээ, та заримдаа зөв байж болно. Дандаа зөв байж болохгүй.  Би энэ бүртгэлийг нь хөтөлж байсан хүний хувьд хэлж байна шүү дээ, тусдаг юмаа гэж. Ноос ноолуурынхыг туссан. Үүнийг тусга гээд биччихэд яагаад болохгүй байгаа юм бэ?  Дандаа таныхаар явдаг гэж юу байдаг юм бэ?  Битгий тэгээд бай л даа.

Н.Батбаяр: Яагаад гэхээр, ноос ноолуурынх урьд нь манайд таны бүртгэл хийдэг байх үед дандаа төсвийн алдагдлын бондууд байсан юм. Энэ чинь хөрөнгө оруулалтын бонд гэдэг чинь өөр байхгүй юу? одоо ингээд явах юм бол та нар. . .

Ц.Даваасүрэн: Та үүнийгээ хаанаас төлөх юм бэ? 

Н.Батбаяр: Үүнийг төсөв төлөхгүй шүү дээ. Үүнийг зээл авсан улсууд нь төлдөг юм.

Ц.Даваасүрэн: Зээл авсан улсууд чинь хаашаа төлөх юм бэ? 

Н.Батбаяр: Зээл авсан улсууд нь шууд үүнийгээ Засгийн газарт төлөөд дуусгана.

Ц.Даваасүрэн: Зээл авсан этгээд чинь төсвийн зээл болгож авдаг юм. Төсвийн зээл болгож авч байгаа учраас түүнийгээ төсөв рүү төлдөг юм. Төсөв нь Төв банкинд юм уу? тэр бонд худалдаж авсан банкинд төлдөг юм. Тийм учраас бичилт хийгддэг байхгүй юу? 

Н.Батбаяр: Даваасүрэн, олон улсын туршлагаар энэ байхгүй байгаа шүү. Бид хоёр маргалдаад байлгасан юм, 300 тэрбум дээр.

Ц.Даваасүрэн: Байгаа, дараа нь оруулсан байхгүй юу даа.

Энэ дээр ганцхан урамшууллыг нь тусга гэсэн байгаа юм.

Н.Батбаяр: Энэ цэвэр нягтлан бодох бүртгэлийн асуудал яригдаж байгаа юм, яг нарийн ярих юм бол. 

Д.Ганхуяг: Тусгавал тэгж тусгах, тусгахгүй бол нэгэнт дотоодын бонд учраас дараагийн Төсвийн хуулиар тусгагдаад л явна, өөр арга байхгүй. Хөгжлийн банк бол тусдаа байгаа шүү дээ.

Б.Гарамгайбаатар: Сая үүгээр санал хураагаад уначихсан шүү дээ. 

Ц.Даваасүрэн: Хуулийн хувьд хэлээд байгаа, Төсвийнхөө хуулийг зөрчихгүй байх.

Б.Гарамгайбаатар: Баярцогт гишүүний зарчмын зөрүүтэй саналаар санал хураалт явуулъя. 2017 оны дотор гэсэн хэсгийг арга хэмжээ гэсний дараа оруулах.

2 дугаар зүйлийн 5 дугаар заалт дахь 2017 оны дотор гэсэн хэсгийг арга хэмжээ гэсний дараа оруулах гэсэн саналыг дэмжиж байгаа гишүүд гараа өргөнө үү. Ганхуяг гишүүн

Д.Ганхуяг: Баярцогт сайдаас асууя.  Сүүлийн үеийн арьс шир боловсруулах үйлдвэрүүд өөрөө бие даасан өөрөөр хэлбэл тэр хаягдлаа боловсруулчихдаг ийм технолог аль хэдийн гарчихсан байгаа шүү дээ. Тэгэхээр арьс шир гэхээр бүгдийг нь хөөгөөд гаргаад байдаг. Өөр байдлаар явахгүй шүү дээ.  Улсын Их Хурлын тогтоолоор шийдэх асуудал биш шүү дээ, тэр бүх үйлдвэрүүдийг гаргах, хөрөнгөтэй холбоотой бүх юм байгаа шүү дээ. Хот байгуулалтын тухай хууль байгаа, түүнийг чинь Улсын Их Хурал батална. 

Б.Гарамгайбаатар: Санал хураалт явуулъя л даа. 

Дахиад уншъя. 2017 оны дотор гэсэн хэсгийг арга хэмжээ гэсний дараа оруулах гэсэн саналыг дэмжиж байгаа гишүүд гараа өргөнө үү. 

Ц.Даваасүрэн: Эцсийн хэлэлцүүлэг учраас гуравны хоёр байх ёстой. 

С.Баярцогт: Их Хурлын дарга энэ тоогоо оруулж ир гэсэн нөхцөлтэйгээр цохисон байгаа юм.

Н.Батбаяр: Одоо үүнийг цаашдаа протоколоор үүрэг 

Б.Гарамгайбаатар: Сая дэмжигдчихлээ шүү дээ.

Ц.Даваасүрэн: Яаж дээ, 10 болж байж болох байхгүй юу?  9 юм чинь яаж хүрэх юм бэ? 15-9 гэдэг чинь, 15-ын 10 нь гуравны хоёр байхгүй юу?  Хүрээгүй.

Ингэж болохгүй ээ, Төсвийн хуулиа ч зөрчөөд, сая ч хуулиа зөрчөөд л. 15-9 байсан шүү дээ. 

Б.Гарамгайбаатар: Засгийн газрын үнэт цаас гаргахыг зөвшөөрөх тухай Улсын Их Хурлын тогтоолын төслийг эцсийн хэлэлцүүлэгт бэлтгэсэн танилцуулгыг

Д.Ганхуяг: Гарамгайбаатар дарга аа, би нэг санал бичээд өгч байна. Тэгэхдээ бараг найруулгын чанартай. 

Б.Гарамгайбаатар: Одоо санал хураахаар унана шүү дээ, наадах чинь.

Д.Ганхуяг: Найруулгын чанартай. Үүнийг нэг сонсооч. 

Б.Гарамгайбаатар: Бямбацогтоор уншуулъя.

Д.Ганхуяг: Та хурлаа хаачихсан юм уу? Гарамгайбаатар аа, хурлаа хаачихсан юм уу? болчихсон юм уу? 

Б.Гарамгайбаатар: Хаачихсан шүү дээ.

Д.Ганхуяг: Үндэсний үйлдвэрлэгчид гэдэг чинь хаана ч байхгүй, үндэсний аж ахуйн нэгж байхгүй юу? би тэр саналаа гаргах гэж байтал хаачихлаа.

Б.Гарамгайбаатар: Ажлын хэсэг дээр түүнийгээ өгчих л дөө. Ажлын хэсэг л үндэсний үйлдвэрлэгч гэж гаргасан байхгүй юу? 

Д.Ганхуяг: аль ч хуульд байхгүй, үндэсний үйлдвэрлэгч гэж хэнийг хэлдэг юм бэ гэдгээ мэдэхгүй.  Үндэсний аж ахуйн нэгжүүд нь байгаа.  Үйлдвэрлэгч гэж аль ч хуульд байхгүй.

Хуралдаан 15 цаг 35 минутад өндөрлөв. 
Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ:

